
Эканамiчная адукацыя па Беларусi доутi час развiвалася у рамках агульна

адукацыйнага курса у сярэднiх ордэнскiх павучальных установах. П рацэсс 

афармлення яе у асобны пакiрунак адукацыйнай справы значна паскорыуся 

пасля стварэння у 1773 г. у Рэчы Паспалiтай Адукацыйнай кaмicii - першага 

свецкага мiпiстэрства асветы у Еуропе. Распрацаваныя гэтай камiсiяй школь

ныя статуты прадугледжвалi наяунасць у вучэбнай праграме "карысных для 

жыцця прадметау", дзе акрамя iншага выкладалiся: рамяство (гiсторыя, ас
поуныя мясцовыя вiды), з наведваннем майстэрань i рынкау; дзяржауная эка
номiя (вывучалiся эканамiчнае развiццё еурапейскiх краiн i працэссы цэ

наутварэння) [1, 18-19]. 
У канцы XVIII ст. уся тэрыторыя Беларусi апынулася у складзе Расiйскай iм

перыi, дзе ужо мелася спецыяльная камерцыйная школа - у 1773 г. у Маскве бы
ла створана новая навучальная установа з адпаведным ухiлам у вучебным працэ

се. У XIX ст. колькасць камерцыйных вучылiшчау стала пашырацца. Пры гэтым, 
трэба адзпачыць, што з'яулялiся яны даволi рэдка i не мелi нi адзiнай праграмы, 
нi агу льнага кiраунiцтва. Такiя школы засноувалiся пераважна пры унiверсiтэц

кiх цэнтрах у Пецярбургу, Маскве, Адэсе, Харкаве, дзе распрацоувалiся статуты 

i адкуль запазычвалiся падручнiкi. Менавiта з выкладчыкау i выхаванцау гэтых 
унiверсiтэтау фармiравалiся настаунiцкiя калектывы камерцыйных устаноу. Зра

зумела, нпо Беларусь, якая з 1832 г. была пазбаулена уласнаrа унiверсiтэта, мела 
i менш шанцау заснаваць уласную камерцыйную школу. Адзiная спроба адкрыць 
камерцыйнае вучылiшча у Маriлёве адбылася у 1859-1864 гr., аднак правалiла
ся з прычыны недахопу сродкау i выкладчыкау [2, 106). Але такi падыход у лад да 
камерцыйнай адукацыi быу часовай i вымушанай справай. У 60-70-х rr. XIX ст. 
бы.У завершаны працэс стварэння у iмперыi адзiнай сiстэмы агу льнаадукацыйнай 

асветы. Менавiта на той перыяд i прыходзяцца першыя мэтаасэнсаваныя крокi 
Мiнiстэрства народнай асветы па арrанiзацыi i эканамiчнай адукацыi насельнiц
тва. Так, зrодна статуту рэальных вучылiшчау 1872 r. пры ix па жаданню школь
нага кiраунiцтва i насельнiцтва маглi стварацца камерцыйныя аддзяленнi з двух
гадовым курсам навучання. Спачатку iнiцыятыва Мiнiстэрства народнай асветы 

знайшла шырокi водrук у навучальных акруrах - большасць рэальных вучы

лiшчау адкрылi адпаведпыя аддзяленнi. Але адсутнасць фiнансавай падтрымкi з 

боку казны, недахоп выкладчыкау, нявызначанасць статуса rэтых камерцыйных 

аддзяленняу, нераспрацаванасць вучэбных праrрам прывялi да хуткаrа закрыцця 

большасцi з ix. Да таго ж рэальных вучылiшчау у канцы XIX ст. было яшчэ вель
мi мала (на Беларусi усяго 3 - у Мiнску, Шнеку i Магiлёве) [З, 34-35]. 

Пачатак зараджэння асобнай камерцыйнай адукацыi у Расiйскай iмперыi быу 
пакладзены 9 мая 1894 г., калi спецыяльным указам абвяшчауся намер у лад пад
рыхтаваць праект стварэння у iмперыi сеткi камерцыйных школ розных тыпау. 
Па хадайнiцтву прадстаунiкоу прамысловай i гандлёвай буржуазii яны павiнны 
былi падпарадкоувацца Мiнiстэрству фiнансау, i толькi камерцыйныя аддзяленнi 
рэальных школ засталiся пры Мiнiстэрстве народнай асветы. 15 красавiка 1896 г. 
Мiкалай П зацвердзiу "Агульнае палажэнне аб камерцыйных навучальных уста
новах", згодна якому яны падзялялiся на камерцыйпыя вучылiшчы, гандлёвыя 
школы, гандлёвыя класы пры агульнаадукацыйных школах, курсы камерцыйных 
ведау. Адкрывацца яны маглi на грошы дзяржавы, а таксама на прыватныя i гра
мадскiя сродкi. Фундатары (таварыствы i заможныя грамадзяне) атрымалi права 
уваходзiць у склад спецыяльных папячыцельскiх саветау, якiя стваралiся пры 
кожнай школе i кiравалi не толькi фiнансавым бокам ix дзейнасцi, але вырашалi 
шэраг пытанняу, звязаных з вучэбна-выхаваучым працэсам (прызначалi дырэкта
ра, праводзiлi уступныя i выпускныя экзамены). Планавалася арганiзоуваць як 
мужчьшскiя, так i жаночыя вучылiшчы (было дазволена i сумеснае навучапне). 
Пры гэтым неабходна адзначьщь адносна невысокi статус такiх школ у тагачаснай 
сiстэме адукацыi - толькi камерцыйныя вучылiшчы лiчылiся сярэднiмi наву
чальнымi установамi, а астатнiя мелi правы пачатковых школ [4, 43]. 

Хутка стала бачна патрэба у стварэннi вышэйшай ступенi эканамiчнай сiстэмы 
асветы - камерцыйных вышэйшых навучальных устан о у, ку ды б маг лi пасту
паць лепшыя выхаванцы камерцыйных вучылiшчау i дзе б распрацоувалiся но
выя вучэбныя праграмы i падручнiкi, а таксама рыхтавалiся выкладчыкi. Аднак 
адкрыць ix прыватныя асобы i нават таварыствы былi не у стане -- пеабходна бы
ла значная фiнансавая дапамога з боку дзяржавы. Да 1914 г. у iмнерыi адкрылася 
усяго 6 "камерцыйных курса.У вышэйшага тыпа", большасць з якiх па сутнасцi бы
ла сярэднеспецыяльнымi навучальнымi установамi. Статус вышэйшай навучаль
най установы атрымалi увогуле толькi 2 камерцыйныя iнстытуты - у Маскве i 
Кiеве ( тэрмiн навучання 4 гады). Недахоп у эканамiчных вышэйшых навучаль
ных установах кампенсавауся тым, што выпускнiкi камерцыйных вучылiшчау 
маглi паступаць у iмперскiя вышэйшыя тэхнiчныя навучальныя установы (палi
тэхнiчныя i сельскагаспадарчыя iнстытуты) [5]. 

На Беларусi першыя камерцыйныя вучылiшчы з'явiлiся крыху пазней, чым ва 
уласнарасiйскiх губернях. Вiленская навучальная акруга, куды уваходзiлi бела
рускiя землi, была адзiнай у iмперыi, дзе з прычыны "пастаяннай небяспекi 
паустання" расiйскiя улады пасля 1863 г. забаранiлi адкрываць вышэйшыя наву
чальныя установы любога тыпу. Вынiкам гэтага быу трывалы недахоп выкладчы
кау нават у агульнаадукацыйных школах ycix узроуняу (ад прыходскiх вучы
лiшчау да гiмназiй). Таму зразумела, што большасць новых камерцыйных школ 
планiравалi адкрыць у губернскiх i буйных паветовых гарадах - тут было шмат 
iншых навучальных устаноу, выкладчыкi якiх, па меркаванню улад, маглi б пра
цаваць па сумяшчальнiцтву i у камерцыйных вучылiшчах. Гэта хаця б на першым 
этапе ix дзейнасцi дазволiла вырашыць праблему забеспячэння добраадукаванымi 
настаунiкамi i узняць аутарытэт новых школ. 

Першая камерцыйная школа на Беларусi была адчынена 6 лiстапада 1901 г. у 
Мiнску (статут школы быу зацверджан у Пецярбургу 8 лiпеня таго ж года). Гэта 
было мужчынскае сямiкласнае вучылiшча, iснавау яшчэ падрыхтоучы клас для 
9-11-гадовых юнакоу. Заснавальнiкi новай навучальнай установы здолелi арга
нiзаваць значную фiнансавую падтрымку - 5 тыс. р. штогод з казны Мiнскай га
радской думы i дадатковыя iншыя ахв.Яраваннi. Дзякуючы гэтаму быу пабудава
ны уласны каменны школьны будынак {1905), створана добрая вучэбна-матэры
яльная база: вучылiшча мела вялiкую бiблiятэку, фiзiчны кабiнет, музей узорных 
таварау, лабараторыi па xiмii i таваразнауству. Кiравау вучылiшчам папячы
цельскi савет, куды уваходзiлi дырэктар, iнспектар, прадстаунiк выкладчыцкага 
камiтэта, 5 членау, абраных гарадскiм кiраваннем (выбары кожныя 4 гады), i на
зiральнiк ад Мiнiстэрства фiнансау. Савет збiрауся раз у месяц i займауся пера
важна гаспадарчымi пытаннямi (кантроль за матэрыяльнай часткай вучылiшча, 
размеркаванне сродкау, складанне фiнансавых справаздач, рамонт будынкау, 

прэмii лепшым выкладчыкам), але акрамя rэтага ён таксама абiрау дырэктара i 
праводзiу прыёмныя i выпускныя экзамены. Пры паступленнi у школу перавага 
аддавалася жыхарам горада. Тым самым, дарэчы, стымулявалася адкрыццё па

добных школ у iншых га радах i мястэчках губернii. Няг ледзячы на абмежаваннi, 
у 1912 г. тут вучыуся 451 юнак. Навучанне было платным: падрыхтоучы, 1 i 2 
класы - 70 р. штогод, 3-5 класы - 90 р., спецыяльныя - 125 р. штогод. Такiм 
чынам, плата за навучанне была даволi высокай (у рэальных вучылiшчах яна ва
галася ад 40 да 60 р. штоrод), а таму значная частка выхаванцау тут была з ася
роддзя буйной i сярэдняй буржуазii [ 6, 6 - 29]. 

Наступнае камерцыйнае вучылiшча у Мiнску было адкрыта восснню 1905 г. 
Гэта было прыватнае жаночае сямiкласнае вучылiшча, якое узначальвау 

I.I.Самойла (дырэктар мясцовага рэальнага вучылiшча). Але спадзяваннi на 
значныя зборы за навучанне не апраудалiся: калi у 1905 г. сюды паступiла 1.52 
дзяучынкi, то у 1912 г. у вучылiшчы засталося усяго 14 вучанiц. Прычынай гэтага 
былi як кансерватыуныя погляды на неабходнасць прафесiйнай эканамiчнай аду

кацыю для жанчын, так i звычайны недахоп сродкау у зацiкаулсных гарадскiх 
колах. Знайсцi грошы у iншым месцы Заснавальнiк не здолеу. У 1914 г. з прычы
ны недахопу сродкау школа спынiла сваё iснаванне (7, 288]. 

Падобнае становiшча назiралася i у iншых rарадах Беларусi, Там, дзе 
удзел у фiнансаваннi дзейнасцi камерцыйных вучылiшчау бралi на сябе орга

ны гарадскога самакiравання цi нейкiя грамадскiя арганiзацыi, навучальныя 
установы працавалi больш-менш стабiльна. А прыватныя школы, створапыя 
нават з удзелам мясцовых таварыствау выкладчыкау, не заусёды вытрымлi

валi канкурэнцыю з агу льнаадукацыйнымi дзяржаунымi i прыватнымi гiмна
зiямi, прагiмназiямi, рэальнымi i гарадскiмi вучылiшчамi. Не дзiуна таму, 
што да 1917 г. на Беларусi было заснавана толькi 12 камерцыйных навучаль
ных устаноу, хаця безумоуна пры належнай падтрымцы з боку дзяржавы ix 
магло быць значна больш. Памылкай урада была падпарадкаванасць гэтых 
вучылiшчау Мiнiстэрству фiнансау, а не Мiнiстэрству народнай асветы, якое 
безумоуна мела ку ды больш вопыту у пытаннях адукацыi. Частка насельнi -
цтва з недаверам аднеслася да школ, якiя не кантралявалiся Вiленскай акру

гай. Выкладчыкам цяжка было працаваць адначасова у розных ведамствах, а 
пераходзiць з агу льнаадукацыйных школ у камерцыйныя рызыкавалi не мно

гiя. Мiнiстэрства народнай асветы пры недахопе выкладчыцкiх кадрау такса

ма супрацiулялася гэтаму. 
Значная большасць камерцыйных вучылiшчау на Беларусi была адчынена у 

1906-1909 гг., што было звязана з адноснай стабiлiзацыяй грамадскага жыцця 
пасля рэвалюцыi 1905 r. Акрамя таго, у 1905 г. было створана новае Мiпiстэрства 
гандлю i прамысловасцi, якому i даручылi займацца пытаннямi эканамiчнай аду
кацыi. Вучэбны аддзел гэтага мiнiстэрства распрацавау спецыяльную праграму 

iнтэнсiунага пашырэння колькасцi менавiта камерцыйных вучылiшчау. Так, калi 
у 1905 г. ix па iмперыi было усяго 10, то у 1912 г. - ужо 219. Адчулi рэалiзацыю 
гэтага плана i на Беларусi - у 1906 г. прыватныя сямiкласныя мужчынскiя ка
мерцыйныя вучылiшчы пачалi працу у Мiнску, Гомелi, Вiцебску, Брэсце. Жано
чыя прыватныя трохкласныя школы пачалi працу у Мiнску (да 1909 г.) i Вiцеб
ску. Здолелi сабраць сродкi на арганiзацыю камерцыйн:ых вучылiшчау i шэраг 
грамадскiх арганiзацый. У 1906-1907 гг. у Вiцебску Пазыкова-ашчаднае тава
рыства i Таварыства прыказчыкау заснавалi мужчынскае, а Таварыства выклад
чыкау - жаночае сямiкласныя камерцыйныя вучылiшчы. У 1908-1909 гг. былi 
створаны мужчынскiя навучальныя установы у Магiлёве i Слуцку (8, 20; 9, 34, 
187; 10, 56]. 

Нягледзячы на тое, што большасць з ix былi сямiкласнымi навучальнымi уста
повамi i мслi iдэнтычныя вучэбныя праграмы, колькасць выкладчыкау у кожным 
вьшадку залежыла ад матэрыяльнага стану школы. Напрыклад, Вiцебскае муж

чынскае камерцыйнае вучылiшча мела у 1912 г. 19 выкладчыкау (у мясцовым рэ
альным - 13), а Слуцкае - толькi 12 { адзiн выкладчык чытау некалькi прадме
тау). 3 19 выкладчыкау Вiцебскага камерцыйнага вучылiшЧа амаль трэць праца
валi дзе-небудзь яшчэ: каталiцкi законанастаунiк С. Добрскi - у мясцовай муж
чынскай гiмназii, прыватнай гiмназii 1. Неруша i у Аляксееускай жаночай riмнa
зii; у гiмназii 1. Неруша таксама працавалi праваслауны законанастаунiк 

В. Баршчэускi i выкладчык Ф. Груднiцкi; выкладчыкi Э. Гiнтэр i В. Нужны вялi 
заняткi у мясцовым рэальным вучылiшчы i г.д. [8, 19-20J. 

Астатнiя тыпы камерцыйных школ на Беларусi не атрымалi распаусюджван
ня. 3 прычыны адсутнасцi у краi унiверсiтэта найбольш таленавiтая i заможная 
моладзь адпраулялася у Расiю i Украiну. Да таго ж зноу iснавала праблема срод
кау. Менавiта таму, гандлёвых класау тут увогуле не было, адзiная трохкласная 
гандлёвая школа дзейнiчала у Мiнску (зачынена у 1918 г.), а бухгалтарскiя кур
сы працавалi толькi у Магiлёве. Але i яны не здолелi цалкам разгарнуць сваю 
дзейнасць. Мiнская гандлёвая школа мела усяго 5 выкладчыкау, якiя вялi заняткi 
па рускай мове, матэматыцы, гiсторыi, геаграфii i спецыяльных прадметах (тава
разнауства, асновы бухгалтэрыi i рахункаводства). Гэта значна менш, чым патра
бавалася статутам гандлёвай школы [ 11 , 48; 12, 5 З]. 

Важнай праблемай, якая паустала перад расiйскiмi уладамi пры стварэннi ка
мерцыйнай сiстэмы адукацыi у заходнiх рэгiёнах iмперыi, была "небяспека" пе
раутварэння гэтых навучальных устаноу у амаль цалкам яурэйскiя. 3 мэтай спры
яння эканамiчнай адукацыi менавiта славянскай частцы гараджан у Палажэпне аб 
камерцыйных навучальных установах быу унесены параграф аб абмежаваннi у 
школах колькасцi яурэйскiх выхаванцау - не больш 40 % . Аднак дасягпенне Пе
цярбургам сваiх мэтау такiм шляхам аказалася нерэальным. Камерцыйныя вучы
лiшчы цалкам залежылi ад зборау за навучанпе, а таму патрабаванне расiйскiх 
улад вяло 6 ix да разарэння. Менавiта гэта акалiчнасць i стала асноунай прычы
най iгнаравання кiраунiцтвам большасцi беларускiх камерцыйных школ гэтага 
патрабавання улад. Па падлiках айчыннай даследчьщы прафесiйнай адукацыi 
Н. Новiк у некаторых школах яурэйскiя выхаванцы складалi да 90 % [13, 12]. 
Пацвярджае гэта i наяунасць у шэрагу камерцыйных навучальных устаноу двух 
яурэйскiх законанастаунiкау на аднаго праваслаунага i адна1·0 каталiцкага, як, 
напрыклад, у Слуцкiм камерцыйным вучылiшчы М. Кiрыякава [9, 187]. 

У цэлым па iмперыi стварэнне камерцыйнай сiстэмы асветы было у асноуным 
завершана да пачатку першай сусветнай вайны. У краiне у гэты час дзейнiчала 
465 камерцыйных навучальных устаноу: 219 камерцыйных вучылiшчау, 128 ганд
лёвых школ, 89 камерцыйных курсау, 23 гандлёвых класа, 6 камерцыйных школ 
вышэйшага тыпу. У ix працавалi 6850 выкладчыкау (частка па сумяшчальнiц
тву). Толькi у 1912 г. тут вучылiся 96 838 выхаванцау (18 818 дзя,Учат): у камер
цыйных вучылiшчах - 56 266 (11 809); у гандлёвых школах - 19 052 (3725); на 
камерцыйных курсах - 8101 (2365); у гандлёвых класах - 5539 (719); у вышэй
шых школах - 7880 (200). На утрыманне камерцыйных навучальных устаноу 
паступiла за 1912 г. 13 млн 568 тыс. р. 3 ix: 8 млн 161 тыс. р. - плата за навучан
не (60,2 %); 180тыс. р. - за пансiён (1,3 %); 243 тыс. р. - працэнты з капiталау 
школ (1,8 %); 222 тыс. р. - дапамога з казны (1,6 %); 362 тыс. р. - дапамога ад 
гарадскiх дум i земствау (2,7 %); 1 млн 60 тыс. р. - дапамога ад розных грамад
скiх таварыствау i прыватных асоб (7,8 %). Пры гэтым расходавана з ix было 
толькi 12 млн 830 тыс. р. Прыбытак школ за год склау 738 тыс. р. (5,4 % ад усёй 
сумы). Такiм чынам, штогод кожная з камерцыйных навучальных устаноJ у ся
рэднiм атрымлiвала звыш неабходнага для сваёй дзейнасцi па 1,5 тыс. р. (камер
цыйныя вучылiшчы былi, зразмела, больш прыбытковымi за астатнiя тыпы 
школ), а гэта дазваляла iм мець лепшую за агу льнаадукацыйныя школы матэры
яльна-выхаваучую базу [5]. Калi ж увогуле апалiзаваць прыведзсныя лiчбы, то 
неабходна адзначыць поуную незалежнасць школ ад казны i, наадварот, поуную 
залежнасць ад платы за навучанне, якая была асноунай крынiцай паступлення 
сродкау. Такая залежнасць, дарэчы, вельмi негатыуна пауплывала на дзейнасць 
большасцi школ у перыяд першай сусветнай вайны. Менавiта гэтым, у першую 
чаргу, тлумачыцца той факт, што да 1917 г. на вольнай ад нямецкай акупацыi Бe
Лfipyci захавалiся толькi Мiнскае, Вiцебскае i Слуцкае камерцыйныя вучылiшчы. 

Таким чынам, прыведзеныя факты сведчаць аб важным месцы камсрцыйнай 
асветы у дарэвалюцыйнай адукацыйнай справе. Разам з рэальнымi, камерцыйныя 
вучылiшчы iстотна дапаунялi сярэднюю (гiмназiчную) ступень адукацыйнага 
працэсу, але мелi пры гэтым прафесiйную арыентацыю, што было выклiкана па
трэбамi фармiравання капiталiстычных адносiн. Камерцыйная школа дазволiла 
значна палепшьщь агу льны узровень асветы насельнiцтва i падрыхтаваць яго да 
iстотных змеи у грамадскiм жьщцi. Увогуле, дзейнасць на Беларусi камерцыйных 

вучылiшчау заклала асновы айчыннай эканамiчнай адукацыi, якая iснуе i сёння у 
выг лядзе сярэднiх i вышэйшых навучальных ус'ганоу у розных га радах краiны на 
чале з Беларускiм дзяржауным эканамiчным унiверсiтэтам. 

1.1. НАВАСЕЛЬЦАВА 

АСНОУНЫЯ АСАБЛIВАСЦI ЛEKCIKI 
ПАЭТЫЧНЫХ ТВОРАУ ШЛА ГIЛЕВIЧА 

Галоунай задачай беларускай лексiкалогii па-ранейшаму застаецца максiмаль

на поуны збор, сiстэматызацыя i апiсанне слоунiкавага складу творчасцi выдат
ных прадстаунiкоу нацыянальнай лiтаратуры, без чага немагчыма нiякае даследа

ванне ix мовы. 
"Як нi пра каго iншага з беларускiх паэтау пра Нiла Гiлевiча можна сказаць, 

што яго паэзiя - паэзiя на кожны дзень, у якай фiласофiя так блiзка змыкаецца з 

мараллю, урэшце, з парадай, а таму становiцца нейкай дамашняй, па-асаблiваму 

цёплай i чалавечнай" [1, 179]. Адметнасць мовы паэтычных твuрау Нiла Гiлевiча 
праяу ляецца ва усiм - у дакладным, добра узважаным словаужываннi, у г лыбо

кiм разуменнi i адчуваннi сэнсавай нагрузкi моуных адзiнак, ва уменнi звычайны
мi сродкамi стварыць арыгiнальны мастацкi вобраз. Вывучаючы жывую народ

ную мову, засвойваючы яе незлiчоныя скарбы, паэт свядома выяуляе усё сама

бытнас, свежае i уводзiць у лiтаратурны ужытак. Любы яго твор, паводле трапна
га азначэrrня А. Зарыцкага, " ... вылучаецца арыгiнальнасцю i свежасцю мовы. Не
вычэрпныя фальклорныя багаццi нашага народа тояць у сабе мноства самых 

нечаканых i разнастайных магчымасцей для выкарыстання ix у лiтаратуры. Нiл 
Плевiч па-майстэрску умее падабраць ключы да гэтых скарбау" [2]. 

Выключная увага да слоунiкавага складу творчасцi паэта тлумачыцца тым, 

што лiтаратурная мова "вызначаецца не фанетыка-марфалагiчнай базай, а асаблi

васцямi семантычнай сiстэмы лексiка-семантычных адносiн" [З, 57]. Вывучэнне ix 
у першую чаргу патрабуе аналiзу лексiчных значэнняу слоу. 

Слоунiк паэтычных творау Нiла Гiлевiча складаецца з больш як 5400 пауна
значных слоу i 4800 словаужыванняу. 3 ix на галоуныя часцiны мовы прыпадае 
больш за 4500 слоу i каля паловы ycix словаужыванняу. Астатнiя славы - rэта 

прыслоуi, займеннiкi, лiчэбнiкi i г.д. (Лексiка паэтычных творау Нiла Гiлевiча 
распiсана па выданнях: Гiлевiч Н. Выбраныя творы. У 2 т. Мн" 1981, 1991). 

Iueca Iвauajjua НАВАСЕЛЬЦАВА, ст. выкладчык кафедры беларускай i рускай моу БДЭУ. 


